
Informasjon om verksemda 
Namn på verksemda:  Arnafjord Settefisk AS Organisasjonsnr.: 993 096 911 

Stad og kommune:  Arnafjord i Vik Kontrolldato: 27.9.2012 

Postadresse:  6893 Vik i Sogn Løyvedato og internt nr.: 7.5.1986  
(og 17.9.2009 – 2009.137.T) 

Risikoklasse: 4  ISO 14001-sertifisert     EMAS-registrert 

 

Informasjon om kontrollen 
Kontaktpersonar i verksemda:  

Bård Sindre Skarshaug - dagleg leiar 
Kari Dale - driftsleiar, 57 69 61 89 /  
95 05 87 90, kari@skarshauginvest.no  

Frå miljøvernavdelinga hos Fylkesmannen: 

Gunn Helen Henne 
Anna kontrollgruppe: 

Fiskeridirektoratet -Tina Oen Gaarden, Tor 
Bjarte Henrichsen, Kjetil Hommedal Thune 

Desse hovudtema vart kontrollert: 

  Internkontroll (ytre miljø) 
  Risikovurdering 
  Utslepp til luft eller vatn 
  Støy 
  Løyvet med vilkår 
  Forskriftskrav 
  Anna:  

 
  Avfallshandtering ordinært avfall 
  Handtering av farleg avfall (merking, 

emballering, mellomlagring, levering) 
  Handtering av kjemikal (klassifisering, 

merking, emballering) 
  Sikkerheitsdatablad 
  Substitusjon 

Bakgrunn for kontrollen: 

  Frekvensbasert inspeksjon 
  Frekvensbasert revisjon 
  Kontrollaksjon 
  Ny verksemd (ikkje kontrollert før) 
  Nytt løyve (ikkje kontrollert før) 

 
  Oppfølging av eigenrapport  
  Oppfølging av klage/hending/tips 
  Oppfølging av siste kontroll 
  Kartlegging 
  Anna 

 

Hovudfunn frå kontrollen 
Det vart påvist 3 avvik og gitt 1 merknad. Avvika var knytt til internkontrollen, reinsing av utslepp 
og handtering av farleg avfall. Avvika er nærare omtalt frå side 3 i dette skrivet. Melding om 
retting (eller tidsplan for retting) av avvik må vere sendt til Fylkesmannen innan 1.11.2012. 
 
Rapporten har status som førebels ved utsending, men vert vurdert som endeleg dersom vi ikkje 
får attendemelding om faktiske feil eller mistydingar innan to veker atter at rapporten er motteke. 
Vedteke kontrollgebyr vert send via Klima- og forurensningsdirektoratet (Klif) for innbetaling. 
 
Med helsing 
 

Anne Sigrid Loftesnes Harjo Gunn Helen Henne 
overingeniør overingeniør 

mailto:Gunn.Helen.Henne@fylkesmannen.no
mailto:kari@skarshauginvest.no


FYLKESMANNEN I SOGN OG FJORDANE  

  2/7 

 
Om kontroll frå ureiningstilsynet 
Rapporten er utarbeidd etter kontroll ved Arnafjord Settefisk AS den 27.9.2012.  Fylkesmannen 
kontrollerte verksemda si oppfølging av utsleppsløyvet etter ureiningslova (7.5.1986), utøving av 
internkontroll knytt til ytre miljø (inkludert miljømål, avvikssystem, driftsrutinar, risikovurderingar 
og internrevisjon), og handtering av farleg avfall og kjemikaliar (inkludert lagring, levering og 
deklarering av farleg avfall, risikovurdering av kjemikaliar, sikkerheitsdatablad og dokumentasjon 
for substitusjonsvurderingar). 
 
Kontrollen vart gjennomført ved gransking av dokument (skriftlege og elektroniske), intervju av 
leiing og sentralt plasserte personar i organisasjonen og synfaring på anlegget.  Rapporten 
inneheld omtale av kontrollen og dei avvik og merknader innan miljøvernavdelinga sitt 
forvaltningsområde som vart avdekt.  Vi vil gjere merksam på at ikkje alle sider av verksemda 
som kan ha noko å seie for ytre miljø vart granska ved kontrollen. Verksemda må sjølv aktivt 
utøve internkontroll, avdekkje feil og manglar og setje i verk nødvendige tiltak. 
 
Kontrollen vart utført som ein samtidig kontroll med revisjonsgruppe frå Fiskeridirektoratet. 
Fiskeridirektoratet har utarbeidd ein eigen rapport for sitt forvaltningsområde. 
 

 

Definisjonar: 
Avvik Brot på krav som er fastsett i eller med heimel i helse-, miljø- og 

tryggleikslovgivinga. (Døme er brot på krav i ureiningslova eller produktkontrollova, 
forskrifter til lovene, utsleppsløyve, og verksemda sine eigne rutinar som er 
nødvendige for å stette styresmaktene sine krav.) 

Merknad Tilhøve som tilsynsetatane meiner det er nødvendig å peike på for å ivareta helse, 
miljø og tryggleik, og som ikkje vert omfatta av definisjonen for avvik. (Brot på eigne 
rutinar som inneheld strengare krav enn lovkrava, kan verte omtala som merknad.) 

 

 

Oppfølging etter kontrollen 
Verksemda pliktar å rette opp avvika som er omtalt i rapporten så snart som råd. Verksemda må 
også gå nøye gjennom merknader og vurdere kva for tiltak som er aktuelle og nødvendige for å 
tilfredsstille krav etter HMS-lovgivinga. 
 
For å kunne kontrollere at avvika er retta opp, ber vi om at verksemda skriftleg melder attende at 
tilhøva er kome i orden. Vi ber om ei tilbakemelding innan 1.11.2012 som gjer greie for dei 
gjennomførte tiltaka, ev. dato/ar for planar for gjennomføring av gjenståande tiltak. Innan same 
dato ber vi om at verksemda gjer greie for sine vurderingar og eventuelle utbetringar i tilknyting til 
våre merknader. Fylkesmannen ventar at verksemda legg ved dokumentasjon på gjennomførte 
tiltak. Fysiske endringar bør dokumenterast med foto. 
 
Vi vil elles takke for ein god gjennomgang og ønske lukke til vidare med internkontrollarbeidet.   

----------- 
 
Vi gjer merksam på at oversikt over miljøloverket kan ein finne på www.lovdata.no eller vist til frå 
www.klif.no (sjå under regelverk). Dei viktigaste HMS-krava finn ein på nettstaden 
www.regelhjelp.no. Reglane om gebyrinnkrevjing finn ein under kap. 39 i ureiningsforskrifta.  

----------- 
 

http://www.lovdata.no/
http://www.klif.no/
http://www.regelhjelp.no/

Orientering om tvangsmulkt 
Dersom verksemda ikkje innan rimeleg tidsfrist kan dokumentere at tiltak i høve til dei omtalte 
avvika er i verk sett, kan Fylkesmannen vurdere å fatte vedtak om tvangsmulkt. Ei eventuell 
tvangsmulkt vil verte vedteke med heimel i § 73 i ureiningslova, men vil bli varsla nærmare før 
vedtak.  
 
 

Vedtak om gebyr for kontroll 
Verksemder skal betale gebyr for kontroll frå Fylkesmannen, jf. forskrift om begrensning av 
forurensning (ureiningsforskrifta) § 39-3. Gebyret skal dekkje kostnader med førebuing, 
gjennomføring og oppfølging av kontrollen. Arnafjord Settefisk AS er regulert ved løyve, og er 
plassert i risikoklasse 4. Det vil seie at verksemda må betale kr. 4 500 i gebyr for den 
gjennomførte kontrollen, jf. ureiningsforskrifta § 39-6 om gebyr for kontroll som varer inntil ein 
dag.  
 
Risikoklassen er gradert frå 1 til 4, der 4 er lågaste risikoklasse. Risikoklassen er vurdert og 
fastsett ved handsaming av utsleppssøknad i 2009. Vedtaket er ikkje skriftleg førehandsvarsla då 
dette vert vurdert som «åpenbart unødvendig» , jf. forvaltningslova § 16, 3. ledd, ettersom 
gebyrsatsen følgjer risikoklassen og de skal betale lågaste sats. 
 
Vedtaket om gebyr kan påklagast til Klif, jf. § 28 i forvaltningslova. Faktura med 
innbetalingsblankett vert sendt frå Klima- og forureiningsdirektoratet (Klif) for innbetaling til 
statskassa. Gebyret må betalast innan 30 dagar etter fakturadato. Klagefristen er 3 veker etter at 
vedtaket gjeld. Ev. klage bør vere skriftleg grunngjeven og den skal sendast via Fylkesmannen 
som vil vurdere endring av vedtaket eller sende saka vidare til klageorganet for endeleg vedtak. 
Ein ev. klage vil ikkje få oppsetjande verknad, og det gebyret som er fastsett ovafor må betalast 
inn. Dersom klageorganet tek klagen til følgje, vert for mykje innbetalt beløp refundert. 
 
 

Offentlegheit av rapport 
Rapporten vil verte tilgjengeleg for innsyn via Fylkesmannen sitt elektroniske arkiv, jf. 
offentlegheitslova. 
 
 

Avvik 

Desse avvika vart påvist under kontrollen: 
 
 

Avvik 1 Internkontrollen i verksemda er mangelfull 

 
Avvik frå: 

 
Forskrift om systematisk helse-, miljø- og sikkerhetsarbeid i virksomheter 
(internkontrollforskrifta, IK-forskrifta) § 5, 2. ledd nr. 4, 6, 7 og 8. 

 
Kommentarar: 
 

 Verksemda manglar målsetningar for ytre miljø.  
Alle verksemder skal setje mål for helse, miljø og tryggleik, jf. IK-forskrifta 5, 2. ledd pkt. 4, 
og dette skal vere dokumentert skriftleg.  
 
Arnafjord Settefisk AS har overordna målsetningar for si drift (IK-dok. 1.03.01), der det 
m.a. er mål om «null skader for menneske og miljø». Dei overordna måla er konkretisert 

vidare i ei rekkje IK-AKVA-målsettingar (1.03.01-1) om fiskevelferd, vassmiljø og 
rømming, men det er ikkje sett konkrete mål som gjeld ytre miljø. IK-maldokumentet for 
dette (1.03.05-1) er ikkje tilpassa den faktiske drifta ved anlegget (mange tilvisingar til 
målområde som berre er relevant for matfiskanlegg), og er ikkje fylt ut med mål for drifta 
ved Arnafjord Settefisk AS. Måla må vere konkrete nok til at det går an å evaluere i 
etterkant om måla vart nådd. 

 

 Verksemda si risikovurdering er mangelfull.  
Potensielle farer og problem for helse, miljø og tryggleik skal kartleggast, risikoen ved dei 
ulike momenta skal vurderast, og det skal lagast planar og tiltak som reduserer risiko ved 
drifta, jf. IK-forskrifta 5, 2. ledd pkt. 6, og dette skal vere dokumentert skriftleg.  
 
Verksemda har utarbeidd ein risikoanalyse i februar i år. Analysen er gjort for ulike 
driftsfasar/operasjonar og vidare inndelt tematisk for ytre miljø, dyrevelferd, 
rømmingsrisiko og forureining frå ytre kjelder. Score på hyppigheit og konsekvens er brukt 
til å finne samla risiko i ei risikomatrise.   
 
Risikoanalysen har ein del manglar og uklarheiter: 
 
- Det er ikkje nedfelt nokon stad korleis graderinga for hyppigheit og konsekvens skal 

forståast, dvs. kva som skal til for å komme ut med ein 1’ar, 2’ar, 3’ar eller 4’ar på 
desse, og korleis dette er brukt til å lage risikomatrisa for samla risiko. Det er heller 
ikkje forklart kva som ligg i grøn, gul og raud risiko, og kva dette skal medføre av 
vidare arbeid med handlingsplanar og tiltak. 
 

- Det er ikkje klart kva som er tenkt som skilnaden mht. risikovurdering for det som er 
klassifisert som fare/problem for «ytre miljø», og det som er lagt under «forureining 
ytre kjelder», eller om det er nokon skilnad. Begge dei vurderte tilhøva under område 
7, «kjemikalier, medisin og petrolumsprodukter» ligg t.d. under forureining ytre kjelder, 
men omhandlar faren for utslepp frå dykkar eiga drift. 
 

- Det er generelt sett få tilhøve knytt til ytre miljø som er vurdert. Samlagring av 
kjemikaliar som kan reagere på farleg måte med kvarandre (jf. datablada), manglande 
tilstandsvurdering av den gamle oljetanken ute og oppsamlingsarrangement rundt 
denne, fylling av diesel, manglande reinsing av utslepp og påverknad på resipienten, 
er nokre døme på viktige tilhøve knytt til ytre miljø som vart påpeikt på kontrollen og 
som burde vore synleggjort i risikoanalysen dykkar. Sjå også avvik 4 om substitusjon 
av helse- og miljøfarlege kjemikaliar. 
 

- Dei fleste farer/problem som er vurdert under ytre miljø og forureining kjem ut med låg 
score for både hyppigheit og konsekvens, og tilhøyrande låg risiko. Som kommentar til 
dei fleste vurderte farar og problem er det ført opp tiltak og tilvising til diverse 
prosedyrer. For farer/problem som kjem ut med gul eller raud risiko, er det litt uklart 
om dette er risikovurderinga før eller etter at allereie innførte risikoreduserande tiltak 
er sett i verk. Dersom det er «utgangsvurderinga», bør risikovurderinga utvidast, slik at 
den også viser korleis de vurderer risikoen slik som de handterer denne operasjonen i 
praksis no, med dei tiltak de har sett i verk. Elles vil ikkje risikoanalysen gje eit godt 
grunnlag for vidare handlingsplanar og tiltak.  
 

- Farer/problem som er vurdert som gul og raud risiko er ikkje nedfelt i nokon 
handlingsplan med klare ansvarsforhold og fristar for oppfølging. 

 Verksemda sitt internkontrollsystem har ikkje vore jamleg systematisk 

gjennomgått.  
Internkontrollen skal systematisk overvakast og gjennomgåast for å sikre at den fungerer 
som føresett, jf. IK-forskrifta 5, 2. ledd pkt. 8, og dette skal vere dokumentert skriftleg.  
 
Arnafjord Settefisk AS er i ferd med å innføre nytt nettbasert internkontrollsystem frå 
Salmon Group, og er såleis i ein overgangsfase mellom gammalt og nytt system, der noko 
av internkontrolldokumentasjonen er gjennomgått og oppdatert, mens noko er gammalt 
eller maldokument utan innhald. Settefiskanlegget har tidlegare gjennomført 
eigenrevisjonar av internkontrollsystemet (jf. førre tilsyn i 2008). Anlegget har også i dag 
rutine for intern revisjon (5.02.01), men det er ikkje gjennomført i praksis etter nytt system, 
og det kunne heller ikkje leggast fram dokumentasjon på nyleg gjennomført intern revisjon 
etter det gamle systemet.  
 
Verksemda sin eigen gjennomgang av internkontrollen må også omfatte vurderingar av 
måloppnåing for ytre miljø og vurdering av om verksemda sin påverknad på det ytre 
miljøet er akseptabel. 

 
 
 

Avvik 2 Verksemda sine utslepp til sjø er ikkje i samsvar med utsleppsløyve 

 
Avvik frå: 

 
Utsleppsløyve etter ureiningslova, dagsett 7.5.1986, vilkår 3. 

 
Kommentarar: 
 
Verksemda sine utslepp til sjø vert ikkje reinsa slik som utsleppsløyvet har sett vilkår om. Det er 
ikkje installert noko form for reinsetrinn (ut over rømmingssikring med rister) før avløpsvatnet vert 
sleppt ut på ca 30 meters djup.  
 
Ved førre tilsyn i 2008 vart det frå vår side sagt at lukking av dette avviket kunne vente til 
avgjerda for søknad om utvida produksjon var klar, sidan reinsetiltak då kunne dimensjonerast og 
samordnast med ev. utviding/ombygging av anlegget i tråd med krav i nytt utsleppsløyve. Vi 
hadde ikkje føresett at det ville gå så lang tid. Utvida utsleppsløyve vart gitt av Fylkesmannen i 
2009, og dette har meir tidsriktige vilkår knytt til reinsing og utsleppskontroll enn løyvet frå 1986. 
Ikkje alle vedtak om utvida produksjon etter anna sektorlovverk er endeleg avklart enno, og 
Fylkesmannen sitt utsleppsløyve frå 2009 kan såleis heller ikkje gjerast gjeldande for ein større 
produksjon enn løyvet frå 1986 opnar for. 
 
Dei førebelse resultata frå resipientgranskinga i mai i år tyder på at utsleppa har gitt klart redusert 
miljøtilstand ved utsleppspunktet, mens miljøtilhøva verkar meir normale i fjorden elles. 
Verksemda må lage både ein «plan A» og ein «plan B» (alt etter om det blir gitt løyve til utviding 
eller ei) for kva reinseløysingar som er aktuelle og for korleis tilhøva ved utsleppspunktet kan bli 
betre enn i dag.  

Avvik 3 Verksemda kan ikkje dokumentere at farleg avfall vert handtert 

tilfredsstillande 

 
Avvik frå: 

 
Forskrift om gjenvinning og behandling av avfall (avfallsforskrifta), §§ 11-5, 11-8 
og 11-12. 

 
Kommentarar: 
Alt næringsavfall som er farleg avfall skal vere deklarert på eige skjema ved levering, og dette 
skjemaet skal følgje avfallet frå avfallsprodusent og fram til slutthandsaming, jf. avfallforskrifta § 
11-12. Farleg avfall skal leverast årleg, dersom ein kjem opp i mengder på 1 kg eller meir, jf. 
avfallsforskrifta § 11-8.  
 
Verksemda opplyser at dei har små mengder farleg avfall, som vert levert til bensinstasjon 
(spillolje) eller kommunal miljøstasjon (lysrør, sprayboksar, m.m.) etter kvart som dei har litt. Det 
vert ikkje fylt ut deklarering for det farlege avfallet. Verksemda har såleis ingen dokumentasjon på 
at farleg avfall vert levert årleg og til godkjent mottak, slik avfallsforskrifta krev. Skjema kan de 
bestille frå Norsas (http://www.norsas.no/Farlig-avfall/Deklarasjonsskjema-for-farlig-avfall ). 
 
Ved synfaring på anlegget vart det også observert nokre brukte lysrør som stod like innanfor ei 
døropning. Desse burde vore lagra på ein tryggare stad fram til levering, då eventuell knusing av 
røyra vil frigje kvikksølv til omgjevnaden. Alt farleg avfall skal vere forsvarleg lagra, slik at det 
ikkje utgjer nokon fare for forureining eller skade på menneske eller dyr, jf. avfallsforskrifta § 11-5. 

 

Avvik 4 Verksemda kan ikkje dokumentere at kjemikaliar er vurdert i høve til 
substitusjon 

 
Avvik frå: 

 
Lov om kontroll med produkter og forbrukertjenester (produktkontrollova) § 3a, 
og forskrift om systematisk helse-, miljø- og sikkerhetsarbeid i virksomheter 
(internkontrollforskrifta, IK-forskrifta) § 5, 2. ledd nr. 6 og 7. 

 
Kommentarar: 
Alle verksemder som bruker produkt med innhald av kjemisk stoff som kan ha helse- og 
miljøfarleg verknad, pliktar å vurdere om det finst alternativ som medfører mindre helse- og 
miljørisiko, og ta desse i bruk så lenge det ikkje medfører urimelege kostnader eller ulemper, jf. 
produktkontrollova § 3a. Vurderingane skal finnast skriftleg. 
 
Arnafjord Settefisk AS bruker ikkje svært mange kjemiske produkt, men har ikkje gjort noko 
systematisk vurdering av om det finst alternativ med mindre helse- og miljørisiko som 
tilfredsstiller dykkar bruk. Internkontrollen inneheld ikkje nokon oppdatert rutine for dette på 
kontrolldagen. Eit første steg er å lage ei enkel samla oversikt over alle produkta de bruker, med 
informasjon om kva for helse- og miljøfare desse har, ut frå informasjonen om produkta på 
sikkerheitsdatablada. De må jamleg gå gjennom og oppdatere sikkerheitsdatablada slik at de er 
sikre på at de har korrekt informasjon, og rydde vekk datablad for produkt som de ikkje nyttar 
lenger. På kontrollen vart det observert enkelte gamle datablad og datablad for produkt som ikkje 
lenger var i bruk.  
 
Vidare må de vurdere alternativ, og konkludere på om de skal halde fram med kvart enkelt av 
produkta de har brukt hittil, eller om det er noko som kan bytast med mindre farlege produkt. Her 
spelar det også ei rolle om de bruker mykje eller lite av produktet. Risikovurderingane av 
kjemikaliane dykkar skal oppdaterast med jamne mellomrom, men det er opp til dykk å få nedfelt i 
ein internkontrollrutine kor ofte og korleis dette skal gjerast. Klima- forureiningsdirektoratet har 
laga noko rettleiingsmateriell om dette som de kan finne på nettstaden deira: 
http://www.klif.no/no/naringsliv/Substitusjon-av-kjemikalier/ (sjå under publikasjonar). 

http://www.norsas.no/Farlig-avfall/Deklarasjonsskjema-for-farlig-avfall
http://www.klif.no/no/naringsliv/Substitusjon-av-kjemikalier/

Merknader 

Følgjande tilhøve ga grunn til merknadar under kontrollen:  
 

Merknad 1 Det kan ikkje dokumentarast at avvikssystemet vert brukt i samsvar med 
dykkar eigen rutine for dette 

 
Kommentarar: 
Det er krav om dokumenterte rutinar for å avdekke, rette opp og førebyggje brot på HMS-krav, jf. 
IK-forskrifta 5, 2. ledd pkt. 7. Arnafjord Settefisk AS har eit avvikssystem der de registrerer 
uønskte hendingar etter kvart. Avvikssystemet er nettbasert og det har i periodar vore problem 
med å få lagt inn avvika der, men de har dei også registrert på papir i mellomtida. Rutinen de har 
for oppfølging av avvik, seier at det månadleg skal bli gjort ein gjennomgang av innmelde avvik, 
og lagast rapport over tiltak og handlingsplanar. Det blir ikkje notert nokon stad korleis avvika vert 
følgt opp, og det kan såleis ikkje dokumenterast korleis de bruker avvika på ein systematisk måte 
for å «forbedre kvaliteten på våre produkter, auke effektiviteten og betre sikkerheten i den daglige 
drift» (sitat frå avviksrutinen dykkar, 5.01.01). Avvikshandtering var også tema på førre kontroll 
ved anlegget i 2008, og det vart gitt ein merknad for manglande dokumentasjon på oppfølging av 
avvik då også. 
 
 

Andre tilhøve 

Forholdet mellom utsleppsløyve frå 1986 og 2009. 
I utsleppsløyvet frå 1986 er tillaten produksjon avgrensa til 1 millionar setjefisk. I følgje det som 
kom fram på kontrollen og oversikt over fôrforbruk siste tre år, har produksjonen vore større enn 
dette. Det vart opplyst at produksjonen har lege på om lag 2 millionar setjefisk årleg dei siste åra, 
og at prognosen for 2012 er på om lag 2,3 millionar setjefisk, med innsett av 30-40-grams fisk og 
levering av 70-80-grams fisk. Fôrforbruket (tilsvarer om lag  biomasseproduksjonen, fôrfaktor ca 
1,0) har vore hhv. 146 og 168 tonn i 2010 og 2011, mens forbruket for 2012 er stipulert til om lag 
110 tonn. Nyare utsleppsløyve til setjefiskanlegg vert ikkje lenger avgrensa i antall fisk, men i 
årleg produsert biomasse. Gamle løyve gjeld til dei vert endra eller erstatta av nytt løyve.  
 
Fylkesmannen har handsama søknad om utvida produksjon i 2009, og vedtok då å gje løyve for 
produksjon av 210 tonn årleg biomasse, på vilkår av m.a. reinsing av utsleppa til fjorden. 
Utvidingssøknaden er ikkje endeleg avgjort av vassdragsstyresmaktene (avslag og klagesak). 
Sjølv om Fylkesmannen har vurdert at utvida produksjon kan tillatast etter ureiningsregelverket, 
kan ikkje den utvida produksjonen setjast i gang utan at alle nødvendige løyve frå resterande 
sektorstyresmakter er på plass. Drifta må difor rette seg etter produksjonsramma i det gamle 
løyvet (1 millionar fisk), inntil anna er bestemt. 
 
Ettersom Arnafjord Settefisk AS har ein produksjon som ikkje går frå «0-100», men tar inn fisk 
som er 30-40 gram og produserer den fram til 70-80 grams fisk, har de ein mindre 
biomassetilvekst per fisk enn det som vanlegvis låg til grunn for løyve gitt på 80-talet. I dei gamle 
løyva har ein normalt sett gått ut frå at fisken blir produsert frå yngel til smolt med ein 
gjennomsnittsstorleik på levert fisk på maks 100 gram, altså at 1 millionar setjefisk maksimalt 
tilsvarer 100 tonn biomasse. Dersom avgjerda for utvidingssøknaden drar ytterlegare ut, eller 
dersom det vert endeleg avslag, bør de søke Fylkesmannen om å få endra produksjonsramma 
frå antall til biomasse. Meir tidsriktige vilkår (som i 2009-løyvet) vil i så fall også følgje med eit 
nytt/endra løyve for same produksjonsmengd som 1986-løyvet tillet. 
 
 


